
SERIE E:  INTERPELAZIOAK, MOZIOAK ETA
          ADIERAZPEN POLITIKOAK
11-25/MOC-00020. Erabakia, zeinaren bidez Espainiako Gobernua premiatzen baita segida eman diezaien trantsizio ekologikoaren arloan gogobetegarriak izan diren proposamenei
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko otsailaren 20an onetsitako erabakia, zeinaren bidez Espainiako Gobernua premiatzen baita segida eman diezaien trantsizio ekologikoaren arloan gogobetegarriak izan diren proposamenei. Hona testua:
“Nafarroako Parlamentuak Espainiako Gobernua premiatzen du:
1.- Moves III Plana berritu dezan edo, kasua bada, antzeko beste bat abiaraz dezan horren ordez.
2.- Energia-iturri berriztagarrien bidezko autokontsumo eta biltegiratzerako laguntzei buruzko 477/2021 Errege-dekreturako kreditua handitzen jarrai dezan, agortu egin baitira horretarako esleitutako partida ekonomikoak.
3.- Europako erakundeei eska diezaien manten ditzatela trantsizio ekologikoa bere esparru eta jarduketa-ildo guztietan garatzeko beharrezkoak diren funtsak.
4.- Azter dezan programa edo proiektu horietarako luzapen automatikoak egiteko aukera, trantsizio ekologikoan ezarritako helburuak lortutzat ematen ez ditugun bitartean”.
Iruñean, 2025eko otsailaren 20an
Lehendakaria:  Unai Hualde Iglesias

